
ABSTRAK 

Pertanian adalah satu industri yang banyak membantu dalam membangun sektor 

pertanian negara disamping menjana ekonomi negara supaya dapat berdaya saing 

dengan negara - negara pengeksport pertanian yang lain. Dalam dunia yang serba 

canggih dan berteknologi ini, sektor pertanian juga banyak mengalami perubahan yang 

setara dengan pergerakan arus kemajuan teknologi. Sektor pertanian juga mengalami 

banyak perubahan dengan adanya pelbagai kaedah mendapatkan hasil yang berkualiti 

dan bermutu tinggi untuk pasaran luar dan dalam negara. Kehadiran banyak produk 

dalam pertanian juga banyak membantu dalam sektor pertanian. Banyak penyelidikan 

dan kajian dilakukan untuk membantu sektor pertanian negara. Penyelidikan atau kajian 

mengenai keperluan perabot dalam sektor pertanian masih kurang dilakukan kerana 

kurangnya penngunaan perabot dalam sektor pertanian khasnya di dalam kebun atau 

ladang - ladang pertanian. Perabot juga mempunyai kepentingan yang tersendiri dalam 

sektor pertanian secara lansung ataupun secara tidak lansung. Penyelidikan mengenai 

kepentingan penggunaan perabot dalam sektor pertanian perlu dijalankan bagi 

mengenalpasti keperluan dan kepentingan perabot dalam sektor pertanian. Pengkajian 

dalam laporan ini banyak mengfokuskan kepada cadangan untuk mengadakan perabot 

dalam sektor pertanian khasnya pertanian kelapa sawit. Penggunaan perabot dalam 

perladangan kelapa sawit adalah masih kurang kepentingannya. Kajian ini adalah untuk 

mengenalpasti masalah dan mengadakan cadangan untuk mengadakan perabot dalam 

sektor pertanian kelapa sawit berasaskan kepada kepentingannya. 

